
KANTIK AR BARADOZ

Diskan : Jezuz, pegen braz' ve
Plijadur an ene
Pa vez e gras Doue
Hag en e garante.
Pa vez e gras Doue
Hag en e garante.

  2. Berr 'kavan an amzer
      Hag ar poaniou dister,
      O soñjal deiz ha noz
      E gloar ar baradoz.
      O soñjal deiz ha noz
      E gloar ar baradoz.

12. Goude préd ar maro,
      Gand joa me a gano:
      Torret eo va jadenn,
      Ha me libr da viken.
      Torret eo va jadenn,
      Ha me libr da viken.

14. Doriou ar baradoz
      Digor ouz va gortoz,
      Ar Zent, ar Zantezed
      Deut d'am digemered.
      Ar Zent, ar Zantezed
      Deut d'am digemered.

16. Me c'hello evid mad
      Gweled Doue an Tad
      Gand e Vab eternel
      Hag ar Spered Santel.
      Gand e Vab eternel
      Hag ar Spered Santel.

17. Me a welo Jezuz
      En eur c'hiz dudiuz,
      O lakaad war va fenn
      Eur gaer a gurunenn.
      O lakaad war va fenn
      Eur gaer a gurunenn.

18. Pegen brao 'vo kleved
      Jezuz o lavared :
      "Deut, va zervicher mad,
      Da gaoud Doue ho Tad."
      "Deut, va zervicher mad,
      Da gaoud Doue ho Tad."

21. Eno 'vo kaer gweled
      Ar Werhez benniget,
      Gand daouzeg steredenn
      A ra he c'hurunenn.
      Gand daouzeg steredenn
      A ra he c'hurunenn.

27. Eürusted heb he far,
      Soñjal ennoc'h me 'gar,
      C'hwi 'ro nerz d'am c'halon
      Pa gouez añken warnon.
      C'hwi 'ro nerz d'am c'halon
      Pa gouez añken warnon.

28. En oll boaniou kaled
      A gorv hag a spered,
      Me 'zoñjo deiz ha noz
      E gloar ar baradoz.
      Me 'zoñjo deiz ha noz
      E gloar ar baradoz.

     LE CANTIQUE DU PARADIS

R: Jésus, comme est grande la joie de l'âme  qui vit en grâce avec Dieu, et dans son amour.

  2. Le temps me semble court et les peines légères, quand je songe, jour et nuit, à la gloire du paradis.
12. Après la mort, je chanterai avec joie :  ma chaîne est brisée, je suis libre à jamais.
14. Les portes du paradis, ouvertes pour m'accueillir ;  les saints et les saintes sont là pour me recevoir.
16. De mes yeux, je contemplerai Dieu le Père, son Fils éternel et l'Esprit-Saint.
17. Je verrai Jésus dans sa gloire, posant sur ma tête une bien belle couronne.
18. Qu'il sera doux d'entendre Jésus me dire : "Viens, mon bon serviteur, trouver Dieu le Père".
21. Qu'il sera doux de voir aussi la Vierge bénie, couronnée de douze étoiles.
27. Bonheur sans égal, j'aime y penser, quel réconfort quand l'angoisse tombe sur moi.
28. Dans les grandes peines, de corps et d'esprit,  je penserai, jour et nuit, à la gloire du paradis.

